
Ceisteanna Coitianta: Socruithe sealadacha éigeandála COVID-19 
maidir le hIar-Bhunscoileanna 
 
Nollaig 2021 
 
 
Cén fáth a bhfuil an clár seo á thabhairt isteach? 
Tá an clár seo á thabhairt isteach chun cabhrú le hiar-bhunscoileanna a chinntiú, a 
mhéid is féidir, go bhféadann siad clúdach ionadaíochta leordhóthanach a fháil in 
imthosca nach féidir le scoileanna clúdach cáilithe a fháil trí na socruithe atá ann 
cheana (ionadú íoctha agus an Scéim Maoirseachta agus Ionadaíochta).   
 
Conas a oibreoidh na socruithe?  
Beidh gach múinteoir Iar-Bhunscoile, lena n-áirítear Príomh-mhúinteoirí agus Leas-
Phríomhoidí, in ann obair níos mó ná 22 uair sa tseachtain chun clúdach ionadaíochta 
a sholáthar. 
 
Cá mhéad uair sa bhreis is féidir le múinteoir Iar-Bhunscoile a theagasc? 
Faoin gclár seo is féidir le múinteoir 35 uair an chloig breise a oibriú san iomlán, idir 29 
Samhain 2021 agus 28 Feabhra 2022. 
 
Cad é an líon uasta uaireanta breise is féidir le múinteoir atá rannpháirteach sa 
chlár seo a oibriú i seachtain ar leith? 
Maidir le múinteoir a n-íoctar 22 uair faoi láthair, is é 6 uair an chloig an t-uasmhéid 
uaireanta breise is féidir le múinteoir den sórt sin a oibriú i seachtain scoile, toisc go 
mbíonn am teagmhála 28 uair in aghaidh na seachtaine i mBunscoil. 
 
Cathain is féidir na huaireanta a sholáthar? 
Is féidir na huaireanta breise a sholáthar idir seo agus an 28 Feabhra 2022 agus ag an 
bpointe sin cuirfear deireadh leis na socruithe éigeandála sealadacha seo.   
 
An féidir le múinteoirí a bheith ag obair níos lú ná 35 uair an chloig sa 
tseachtain? 
Is féidir. Is é 35 uair an líon uasta uaireanta breise is féidir le múinteoir a oibriú, áfach, 
féadfaidh siad níos lú ná 35 a oibriú. 
 
 An bhfuil an clár seo oscailte do mhúinteoirí bunscoile? 
Níl. Is le haghaidh Iar-Bhunscoileanna amháin atá na socruithe sealadacha éigeandála 
COVID-19 seo. 
 
Tá meicníochtaí éagsúla á gcur ar fáil chun tacú le bunscoileanna clúdach ionadaíochta 
a fháil. 
 
An ndéanfar íocaíochtaí breise le múinteoirí atá rannpháirteach sa scéim? 

Déanfar íocaíocht bhreise as uaireanta a sheachadtar faoin socrú seo. Bíonn aon 
uaireanta a dhéantar sa bhreis ar oibleagáidí conarthacha reatha an mhúinteora agus 
ní dhéanann siad difear dóibh i dtéarmaí a ghealltanas i leith na socruithe rota scoile (í) 
agus Ionadaíochta agus Maoirseachta mar a comhaontaíodh agus atá sceidealta don 
scoilbhliain cheana féin.   
 
 Conas ba chóir tosaíocht a thabhairt do mhúinteoirí as na bearta breise 
sealadacha seo laistigh den scoil?  
Mar is amhlaidh le gach clúdach ionadaíochta, ba cheart tosaíocht a thabhairt do 
mhúinteoirí atá cáilithe chun an t-ábhar a theagasc agus atá ar fáil. 
 
Cé hiad na múinteoirí Iar-Bhunscoile is féidir a bheith páirteach? 
Tá an socrú seo ar fáil do gach múinteoir Iar-Bhunscoile.  
 
An féidir leo siúd atá ag comhroinnt post, múinteoirí atá ar chonarthaí 
páirtaimseartha nó sealadacha páirt a ghlacadh sa chlár seo? 
Is féidir. Tabhair faoi deara le do thoil nach ndéantar íocaíocht as na huaireanta breise 
a oibrítear faoi na bearta sealadacha seo ach amháin le haghaidh uaireanta a oibrítear 
níos mó ná 22 uair sa tseachtain. 
 
Caithfidh múinteoirí atá ag comhroinnt post, múinteoirí páirtaimseartha, múinteoirí 
ionadaíochta agus múinteoirí atá ar sos gairme uaireanta ionadaíochta breise íoctha a 
sholáthar ar an ngnáthbhealach (faoin scéim ionadaíochta íoctha atá ann cheana) tríd 
an OLCS agus / nó sa chóras párolla BOO cuí suas le 22 uair an chloig, sula mbeidh 
siad incháilithe tabhairt faoi uaireanta ionadaíochta éigeandála breise faoin gclár seo.    
 
Cén uair is féidir le scoileanna uaireanta breise a bhronnadh ar mhúinteoirí faoin 
gclár seo? 
Ní féidir uaireanta breise a bhronnadh faoin scéim seo ach nuair nach bhfuil aon 
ionadaí cáilithe eile ar fáil. 
 
An t-ord ginearálta maidir le múinteoirí ionaid a fhoinsiú, i.e. ionadaithe ionaid íoctha 
(más infheidhme); ba chóir an liosta S&S (agus nuair is cuí) a úsáid sula n-úsáidtear na 
huaireanta seo.   
 
Tá solúbthacht ar leith ceadaithe, áfach. Mar shampla, má tá múinteoir sa scoil 
toilteanach dul i mbun na hoibre seo go deonach agus má tá cáilíochtaí ábhair iomchuí 
aige chun teagasc a sholáthar don rang atá i gceist, is féidir an múinteoir seo a úsáid 
lasmuigh den seicheamh ginearálta.   
 
Cén ráta íocaíochta a bheidh i gceist?   
Ráta in aghaidh na huaire a bheidh san íocaíocht bunaithe ar Ráta Pearsanta Pá 
reatha an mhúinteora (liúntais a áireamh, más cuí. 
 
Cén dóigh a ndéantar ráta pá pearsanta a ríomh?  
Beidh an ráta pá do mhúinteoirí Iar-Bhunscoile a dhéanann uaireanta faoin scéim seo 
bunaithe ar ráta pá pearsanta an mhúinteora. Is é seo an tuarastal bliantúil pearsanta 

iomchuí (i.e. pointe ábhartha ar an Scála Bunúsach Coiteann móide cáilíocht agus 
liúntais eile, nuair is infheidhme) arna roinnt ar 735 san uair in aghaidh na huaire a 
oibrítear.  
 
Sampla: Tá tuarastal pearsanta bliantúil de € 44,714 ag Múinteoir A (comhdhéanta de 
Phointe 7 den scála iontrálaí roimh 2011 agus liúntas céime onóracha). Tugann sé seo 
ráta pearsanta in aghaidh na huaire de € 60.83 (i.e. € 44,714 / 735). 
 
 An mbeidh na huaireanta breise ináirithe as pinsean nó incrimint?   
Ní bheidh. Is socrú sealadach é seo. Ní bheidh an íocaíocht seo, dá bhrí sin, inphinsin. 
Níl aon teidlíocht go n-áireofaí na huaireanta seo in aon ríomh le haghaidh dul chun 
cinn incriminteach, stair seirbhíse, nó seirbhís inmheasta chun críocha pinsin.  
 
  An mbeidh na huaireanta breise faoi réir asbhaintí   Ranníocaíocht Aoisliúntais 
Bhreise (ASC)?  
Is éard atá i Ranníocaíocht Aoisliúntais Bhreise (ASC)  ranníocaíocht bhuan i leith 
luach saothair inphinsin . Toisc gur uaireanta sealadacha iad nach bhfuil inphinsin na 
huaireanta ionadaíochta sealadacha breise dá bhforáiltear faoin scéim seo níl siad faoi 
réir asbhaintí ASC. 
 
 An mbeidh na huaireanta breise ináirithe do CID (Conradh Tréimhse Éiginnte)? 
Ní bheidh. Leagtar amach i gCiorclán 0024/2015 na socruithe maidir le Conarthaí a 
bhaineann le Conarthaí Tréimhse Éiginnte.  
 
Foráiltear leis na huaireanta Ionadaíochta Sealadacha a chuirtear ar fáil faoin gclár seo 
go ndéanfar uaireanta a bhronnadh go sealadach ar iar-bhunscoileanna. Maidir leis 
seo, is beart sealadach iad na huaireanta don scoilbhliain seo agus ní áireofar iad i 
dtreo CID toisc nach gcomhlíonann siad na coinníollacha atá leagtha amach sa 
chiorclán.  
 
 An féidir le múinteoirí uaireanta breise a sholáthar i níos mó ná scoil amháin? 
Is féidir. Mar sin féin, i bhfianaise an dóigh a ndéantar am teagmhála le rang a 
sceidealú, tarlóidh an chuid is mó d’aon obair ionadaíochta breise de ghnáth i scoil an 
mhúinteora féin, i bhfianaise na ndeacrachtaí a bhaineann le múinteoirí lánaimseartha a 
bheith ag taisteal idir scoileanna, le linn na tréimhse teoranta atá ar fáil laistigh dá gclár 
ama ranganna. 
 
 An féidir le múinteoirí níos mó ná 35 uair an chloig a sholáthar má oibríonn siad i 
níos mó ná scoil amháin? 
Má tá múinteoir fostaithe i níos mó ná scoil amháin, fanfaidh sé / sí faoi réir na 
huasteorann iomláine de 35 uair bhreise; i.e. tá feidhm ag an uaisteorainn beag beann 
ar líon na scoileanna ina n-oibríonn múinteoir. 
 
 An ndéanfar íocaíochtaí taistil agus cothaithe do mhúinteoirí a thaistealaíonn idir 
scoileanna? 

Ní dhéantar íocaíocht taistil agus chothaithe ach de réir na gCiorclán ábhartha agus ní 
bhaineann sí le taisteal a dhéanann múinteoir chun uaireanta breise ionadaíochta 
éigeandála a dhéanamh faoin gclár seo. 
 
 
Conas is féidir le múinteoirí Iar-Bhunscoile iarratas a dhéanamh chun páirt a 
ghlacadh?  
Ba chóir go gcuirfeadh múinteoirí Iar-Bhunscoile cláraithe agus cáilithe, lena n-áirítear 
Príomhoidí agus Leas-Phríomhoidí, a dtoilteanas páirt a ghlacadh in iúl do Bhainistíocht 
na Scoile.  
 
 Conas is féidir le scoileanna iarratas a dhéanamh ar íocaíocht thar ceann 
múinteoirí a ghlacann páirt sa chlár?  
Fógrófar sonraí faoin bpróiseas iarratais do scoileanna go luath. 
 
Idir an dá linn iarrtar ar  scoileanna sonraí faoi na huaireanta a oibríonn múinteoirí faoin 
gclár seo a thaifeadadh ar an doiciméad atá ar fáil in Aguisín 1 Taifead de na Fo-
Uaireanta Éigeandála Covid Sealadacha a oibríodh 
 
Ba chóir don scoil taifead a choinneáil de na huaireanta a oibríonn gach múinteoir agus 
den neamhláithreacht a bhfuil na huaireanta ionadaíochta á soláthar ina leith. 
 
Ansin molfar do scoileanna éilimh ar íocaíochtaí a chur isteach thar ceann múinteoirí a 
luaithe a osclaítear an próiseas iarratais. 
 
Cathain is féidir éilimh a chur isteach?  
Is féidir leis an scoil / na scoileanna éilimh ag deireadh mhí Feabhra 2022 a chur faoi 
bhráid Rannán Párolla Iar-Bhunscoile na Roinne Oideachais, Baile Átha Luain nó chuig 
Roinn Acmhainní Daonna a BOO má tá siad fostaithe i scoil de chuid an BOO.  
 
Beifear in ann íocaíocht aonuaire a dhéanann, mar sin, a chlúdaíonn na huaireanta go 
léir a sheachadtar faoin socrú seo a dhéanamh leis an múinteoir. Cuirfear amach 
tuilleadh cumarsáide do scoileanna tráth níos déanaí maidir leis an dóigh chun éilimh a 
dhéanamh. 
 
 An féidir am maoirseachta a chomhaireamh faoin gclár seo? 
Ní féidir. Ba cheart foráil a dhéanamh do mhaoirseacht ar an ngnáthbhealach faoin 
scéim Ionadaíochta agus Maoirseachta. Is iad na huaireanta amháin is féidir a éileamh 
faoin gclár seo ná neamhláithreachtaí ina bhfaigheadh scoil ionadaí de ghnáth agus 
iarratas a dhéanamh ar íocaíocht tríd an gcóras éileamh ar líne don neamhláithreacht 
sin.  
 
 Cathain is féidir leis an scoil tosú ag bronnadh uaireanta faoin gclár seo? 
Láithreach. 
 
Cén spriocdháta atá ann leis na huaireanta a úsáid? 
Is féidir na huaireanta a úsáid am ar bith ón 29 Samhain go dtí an 28 Feabhra, 2022. 

An féidir uaireanta a thabhairt ar aghaidh go dtí an chéad scoilbhliain eile?  
Ní féidir. Ní mór na huaireanta seo a úsaid roimh an 28 Feabhra, 2022. 
 
An féidir uaireanta a chur ar fáil i ndiaidh am scoile, nó ag an deireadh 
seachtaine? 
Ní mór uaireanta ar bith faoin gclár seo a chur ar fáil le linn gnáthlá scoile. 
 
An féidir le CRSanna páirt a ghlacadh sa scéim seo?  
Ní féidir. Ní mór do mhúinteoirí cláraithe Iar-Bhunscoile na huaireanta teagaisc 
ionadaíochta a sholáthar. 
 
Má tá ceisteanna ag an scoil maidir leis an gclár seo, cé leis ar chóir dóibh 
teagmháil a dhéanamh? 
Is féidir le scoileanna ceisteanna a chur chuig PPPayroll@education.gov.ie 
 
Ba chóir do scoileanna an BOO teagmháil a dhéanamh le hAonad Acmhainní Daonna 
an Bhoird Oideachais agus Oiliúna chun aon soiléiriú a theastaíonn a fháil 


